◎ 遍計所執性   《佛學大辭典》

三性之一。凡夫之妄情，遍計度一切法，名為遍計。以此遍計之妄情計無我為我，執無法為法，恰如暗中謬繩為蛇，是名為遍計所執性。此所執性為當情現之妄相，體性都無也。唯識論曰：「由彼遍計，遍計種種物。此遍計所執自性無所有。」
◎ 三性   《佛學常見辭彙》 
唯識宗把宇宙萬法分為三種性質，即遍計所執性、依他起性、圓成實性。
普遍計度一切法，然後顛倒迷執，認為或有或無者，名遍計所執性。

萬法皆無自性，不能單獨生起，須靠眾緣俱備，然後乃生，名依他起性。

諸法的本體，名為法性，亦叫真如，湛然常住，遍滿十方，具有圓滿成就真實之性，名圓成實性。
此中遍計為妄有，依他為假有，圓成為實有。

◎ 三性三無性   《佛學次第統編》 
　　三性者：

一、遍計所執性。周遍計度，妄執我法。然第八識及前五識，非能遍計。第七末那，但計不遍。唯第六識為能遍計也。所遍計者，即是依他所起色心諸法。此遍計所執，自性無所有，彼不過即於依他所起心心所體見相分等，虛妄執為實我實法。如於繩上，妄執為蛇。而實我法，離於心心所體見相分等，皆無自性，如繩外別無實蛇也。
二、依他起性。心心所體及見相分，皆由分別緣之所生，依他起自性心心所法，皆有緣慮故。若染若淨，皆名分別，即以此身別為緣，展轉復生染淨心心所體及見相分。
三、圓成實性。圓滿成就諸法實性，即於彼依他起性之上，常遠離前遍計所執故。此圓成實性與彼依他起性，譬如麻之與繩，水之與波，既非是異，亦非不異。（中略）若言是異，則應真如非彼依他實性，如水非波所依體性。若言不異，則應圓成實性亦是無常，如波生滅，水亦生滅，豈可乎哉？惟若未達遍計本空，未證見於圓成實理，不能思彼依他起性，蓋必無分別智證真如已。後得智中，方能了達依他起性如幻等故。
三無性者，依三性立三無性，為遣執故。
一、依遍計所執立相無性，由此體相，畢竟非有，如空華故。
二、依依他起性立生無性，此如幻事，托眾緣生，無如妄執自然性故。
三、依圓成實性立勝義無性，謂此勝義由遠離前遍計所執我法性故，假名無性，非謂全無勝義性也。 
